Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
N ------Ն
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
----------------------------------------------------------------
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ մասին համապատասխան՝ Հայաստանի Հանրապետության կառավարությունը որոշում է.
1. «Հայաստանի Հանրապետության գիտությունների ազգային ակադեմիա» ոչ առևտրային կազմակերպությանը տրամադրելու նպատակով` Հայաստանի Հանրապետության կրթության և գիտության նախարարության գիտության պետական կոմիտեին հատկացնել 50,000.0 հազ. դրամ՝ Հայաստանի հանրապետության 2012 թվականի  պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածով):
2. Սահմանել, որ սույն որոշման`
1) 1-ին կետով հատկացված գումարը «Հայաստանի Հանրապետության գիտությունների ազգային ակադեմիա» ոչ առևտրային կազմակերպության կողմից ենթակա է տրամադրման Հայագիտական ուսումնասիրությունները ֆինանսավորող համահայկական հիմնադրամին` վերջինիս կանոնադրությամբ նախատեսված գործունեությանը օժանդակելու նպատակով, 

2) 1-ին կետի և սույն կետի 1-ին ենթակետի համաձայն` գումարների տրամադրումը իրականացվում է նվիրաբերության պայմանագրերի հիման վրա:

3. Թույլատրել Հայաստանի Հանրապետության կրթության և գիտության նախարարության գիտության պետական կոմիտեին` սույն որոշմամբ հատկացված գումարների սահմաններում, մինչև ընթացիկ տարվա ավարտը ստանձնել պայմանագրային պարտավորություններ և կատարել ֆինանսական գործարքներ:
ՏԵՂԵԿԱՆՔ - ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	Իրավական ակտերի հիմնավորումը

	1.
	Անհրաժեշտությունը - 

Հայաստանի Հանրապետության կառավարության «Գումար հատկացնելու մասին»  որոշման նախագծի ընդունումը բխում է Հայաստանի Հանրապե​տության կառավարության 2012թ. հունվարի 12-ի նիստի N1 արձանագրային որոշմամբ հավանության արժանացած «Հայաստանի Հանրապետության հայագիտության ոլորտի զարգացման 2012-2025 թվականների ռազմավա​րությունից» և նախատեսված է նույն որոշմամբ հավանության արժանացած «Հայաստանի Հանրապետության հայագիտության ոլորտի զարգացման 2012-2025 թվականների ռազմավարության իրականացման միջոցառումների ժամանակացույցի 5-րդ կետով:

	2.
	Ընթացիկ իրավիճակը և խնդիրները - 

Ներկայումս համակարգված չէ Հայաստանում և օտարերկրյա պետություններում գործող հայագիտական կենտրոնների գործունեությունը: Հաճախ հայագիտական կարևորագույն հիմնա​խնդիրների լուծման ընթացքում  առաջանում են ֆինանսական դժվարություններ: Այդ դժվարությունների պատճառով օտարերկրյա պետություններում հայա​գիտական կարևորագույն կենտրոններ ստիպված են դադարեցնել իրենց գործունեությունը:

	3.
	Տվյալ բնագավառում իրականացվող քաղաքականությունը - 

Նախագծի ընդունումը գործող քաղաքականության փոփոխություններ չի ներառում:

	4.
	Կարգավորման նպատակը և բնույթը - 

Նախագծի ընդունման նպատակն է օժանդակել Հայագիտական ուսումնասիրությունները ֆինանսավորող համահայկական հիմնադրամին` կանոնադրությամբ նախատեսված գործունեության  ապահովման համար:

	5.
	Նախագծի մշակման գործընթացում ներգրավված ինստիտուտները և անձինք -

Որոշման նախագիծը մշակվել է Հայաստանի Հանրապետության ֆինանսների նախարարության կողմից:

	6.
	Ակնկալվող արդյունքը - 

Հայագիտական ուսումնասիրությունները ֆինանսավորող համահայկական հիմնադրամի`  կանոնադրությամբ նախատեսված գործունեության  ապահովումը:

	7.
	Այլ տեղեկություններ (եթե այդպիսիք առկա են) - 

- Այլ տեղեկություններ առկա չեն:


ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  «ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
Հայաստանի Հանրապետության կառավարության «Գումար հատկացնելու մասին»  որոշման նախագծի ընդունմամբ` այլ իրավական ակտերի ընդունման անհրաժեշտություն  չի առաջանում։

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  «ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԻԾՆ ԸՆԴՈՒՆԵԼՈՒ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
Հայաստանի Հանրապետության կառավարության «Գումար հատկացնելու մասին» որոշման նախագիծն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:






